
Manyleb Cynnyrch 

Cig Oen 
 PGI (x) 

 

1 Yr adran gyfrifol yn yr aelod-wladwriaeth 

Enw: Department for Environment, Food and Rural Affairs  

Cyfeiriad:  Area 8a Millbank, c/o Nobel House   

                      London    

   SW1P 3JR  

Ffôn: 0207 238 6075  

Ffacs: 0207 238 6553  

E-bost: protectedfoodnames@defra.gsi.gov.uk  

 

2 GRŴP      

Enw: Hybu Cig Cymru – Meat Promotion Wales (HCC)      

Cyfeiriad: Blwch Post 176 

Aberystwyth 

SY23 2YA 

Ffôn: 01970 625050 

Ffacs: 01970 615148  

Ebost: info@hccmpw.org.uk   

Cyfansoddiad: Cynhyrchwyr/prosesyddion (15,000) Arall (0)  

3 Math o Gynnyrch 

 Cig ac offal - Dosbarth 1.1 

4 Manyleb 

(crynodeb o ofynion o dan Erthygl 4(2) o Reoliad (CE) Rhif 510/2006) 

Enw: “Welsh Lamb” (Cig Oen Cymru) 

4.1 Disgrifiad: 
 

Mae Cig Oen Cymru wedi’i ddiffinio fel cig a gymerwyd o ŵyn, sydd wedi’u geni a’u 
magu yng Nghymru. Mae cynhyrchwyr Cig Oen Cymru yn ceisio bodloni dosbarthiad 
carcas targed o gydffurfiad R neu well a chynnwys braster 3H neu lai. Gweler y tabl 
isod. 

 

Grid Dosbarthiad EUROP Carcasau Targed ar gyfer Cig Oen Cymru 
 
 
Mae x yn nodi’r dosbarthiadau carcas targed ar gyfer Cig Oen Cymru. 
 
Mae Cig Oen Cymru yn dod o fridiau defaid Cymru: defaid mynydd Cymreig, defaid 
miwl Cymreig, defaid hanner brid Cymreig, defaid Beulah, defaid mynydd Penfrith, defaid 
Llŷn, defaid Llanwennog, a defaid Maesyfed yn bennaf. Efallai y bydd y bridiau hyn yn cael 
eu croesi gyda hyrddod Texel neu Suffolk, neu unrhyw frid o hwrdd cynhyrchu ŵyn i’w 
lladd ar gyfer cynhyrchu ŵyn wedi’u pesgi h.y. ŵyn heb eu bridio. 
 
Mae ŵyn yn cael eu lladd a’u prosesu mewn lladd-dai/prosesyddion a gymeradwywyd gan 
gynllun gwirio HCC i sicrhau bod brand ac uniondeb Cig Oen Cymru PGI yn cael ei 
ddiogelu. 
 
Mae Carcas Cig Oen wedi’i ddiffinio fel: corff cyfan ac eithrio’r holl ofal na ellir ei fwyta, 
croen, pen, traed a’r holl ofal y gellir ei fwyta, ac eithrio’r arennau. 
 
Mae toriadau o gig oen yn cael eu diffinio fel: rhannu’r carcas yn nifer o doriadau, sy’n 
cynnwys coes, ysgwydd, lwyn, cefnddryll, cytledi fel arfer. Gall y toriadau gael eu cyflwyno 
heb esgyrn neu gydag esgyrn. 
 
Mae Cig Oen Cymru yn gadarn a gwyn, gyda lliw da ac ystyrir bod ganddo flas melys sy’n 
tynnu dŵr o’r dannedd. 

4.2 Ardal ddaearyddol: 
 
Cymru gyfan. 
 

4.3 Prawf tarddiad: 
HCC yw’r sefydliad dan arweiniad y diwydiant sy’n gyfrifol am ddatblygu, hyrwyddo a 
marchnata cig coch o Gymru. 
 
Mae cynllun gwirio HCC yn sicrhau bod y cig oen sydd wedi’i frandio fel “Cig Oen Cymru” 
yn bodloni’r manylebau.  
 
Mae’n rhaid i bob lladd-dy a phrosesydd sy’n dymuno defnyddio dynodiad Cig Oen Cymru 
ddangos i gorff arolygu penodedig HCC bob blwyddyn bod y cig oen yn bodloni’r 
manylebau PGI a bod y gwaith yn gweithredu yn ôl canllawiau arfer gorau.  
 
Bydd y gymeradwyaeth hon yn cael ei chynrychioli gan Dystysgrif, sy’n rhaid ei dangos yn 
amlwg yn y safle.  
 
Mae HCC yn cynnal hapwiriadau hefyd i wirio cymeradwyaeth lladd-dai/prosesyddion a’u 
defnydd o drwydded brand Cig Oen Cymru PGI. Bydd meini prawf cynllun gwirio HCC yn 
cael eu datblygu’n barhaus. 
 
Ym mhob cam o’r broses gynhyrchu mae cofnodion yn cael eu cadw i sicrhau bod modd 
olrhain y cynnyrch. 
 

Lleiafswm y gofynion mewn perthynas ag olrhain y cynnyrch: 
 
• defaid wedi’u magu ar laswelltir i raddau helaeth 
• cofnodion milfeddygol yn cyd-fynd â gofynion y Llywodraeth 
• llwybr olrhain yn cydymffurfio â safonau cynllun sicrwydd fferm cydnabyddedig neu 

gyfwerth 
• dulliau adnabod cludiant a lladd yn cyd-fynd â rheoliadau’r Llywodraeth 

 

4.4 Dull cynhyrchu:  
Mae pob cynhyrchydd yn rheoli ei braidd ei hun o ddefaid. Mae ŵyn yn sugno’r 
famog ac yn pori y tu allan i raddau helaeth ar borfeydd naturiol toreithiog y fferm. 

Mae ŵyn Cymreig yn cael eu dewis i’w lladd pan mae’r ffermwr yn credu eu bod yn 
barod, o dan flwydd oed. Cânt eu gwerthu naill ai ar y bach i ladd-dai neu mewn 
marchnadoedd da byw. 

Mae’r ŵyn yn cael eu lladd a’u prosesu mewn lladd-dai/prosesyddion 
cymeradwy gan gynllun gwirio HCC i sicrhau bod brand ac uniondeb oen 
Cymreig PGI yn cael eu diogelu. 

Nid yw lladd-dai a phrosesyddion sy’n gymwys am gymeradwyaeth cynllun gwirio 
HCC wedi’u cyfyngu i’r ardal ddaearyddol ddiffiniedig – Cymru. 

Mae’r ŵyn yn cael eu lladd a’u trin yn y lladd-dy yn unol â manylebau 
cydnabyddedig y diwydiant neu i fodloni gofynion deddfwriaethol neu ofynion y 
cwsmer.  

Ar ôl eu trin mae’r carcasau’n cael eu cadw mewn storfeydd oer ar dymheredd o 
tua 3ºC cyn eu danfon at gwsmeriaid neu eu trosglwyddo i ardal dorri i’w torri yn 
doriadau a golwython.  

Os yw’r carcasau’n mynd i gael eu rhannu i doriadau, bydd y toriadau’n cael eu 
paratoi a’u pecynnu yn unol â gofynion y cwsmer.  

Bydd y toriadau’n cael eu cadw mewn amgylchedd lle rheolir y tymheredd cyn eu 
hanfon at y cwsmeriaid. Mae’n rhaid nodi mai oen Cymreig yw bod toriad trwy 
labelu’n briodol (gweler adran 4.8). Mae’n rhaid eu cludo mewn cerbydau wedi’u 
hoeri lle cânt eu cadw ar dymheredd o tua 4ºC.  

 

4.5 Cysylltiad  
Mae cynhyrchu ŵyn ar raddfa fawr yn bwysig iawn i economi wledig Cymru. Mae yna 
lawer o gyfeiriadau hanesyddol at gynhyrchu defaid yng Nghymru.  

Er enghraifft, mae llawysgrifau Hafod (Rhif 16 P.12) yn cyfeirio at gynhyrchu cig 
defaid yn y 14eg ganrif, mae llenyddiaeth Guto’r Glyn yn y 15fed ganrif yn cyfeirio at 
gludo oen Cymreig i ganolbarth Lloegr ac mae llythyrau Morisiaid Môn (2il Gyfrol 
P.73) ym 1758, yn canmol rhinweddau oen Cymreig. Ar ddiwedd y 19eg ganrif 
ysgrifennodd y Cogydd Brenhinol, Tschumi fod y Frenhines Fictoria’n ystyried mai 
Cig Oen Cymru oedd y tyneraf ac ni fyddai’n barod i gael unrhyw gig oen arall yn y 
plastai brenhinol. 

Hyd yn oed yn yr oesoedd canol, byddai defaid Cymru’n cael eu magu y tu allan, a 
arweiniodd at ddatblygiad bridiau gwydn, yn enwedig defaid mynydd Cymreig sydd 
wedi parhau i gyfrannu at nodweddion cyffredinol y ddiadell Gymreig ac felly’r 
cynnyrch. 

Mae Cig Oen Cymru yn gynnyrch sy’n deillio o arferion ffermio helaeth traddodiadol 
sy’n defnyddio’r arbenigedd a ddatblygwyd dros genedlaethau o gynhyrchwyr.  
 
Mae Cig Oen Cymru yn dod yn llwyr o ŵyn sydd wedi’u geni a’u magu yng Nghymru 
ac wedi’u lladd/prosesu mewn lladd-dai/prosesyddion cymeradwyedig cynllun gwirio 
HCC. 
 
Mae cymeriad unigryw'r cynnyrch yn deillio o ddylanwad y bridiau Cymreig gwydn 
traddodiadol sy’n dominyddu’r ddiadell Gymreig a hefyd gan yr ŵyn yn bwydo ar y 
glaswelltir naturiol yng Nghymru, sy’n ffynnu o ganlyniad i dopograffeg a hinsawdd 
wlyb a llaith Cymru. 

 
Mae enw da a phriodweddau unigryw Cig Oen Cymru yn dod o’u bwydo yn y dull 
traddodiadol ar borfa yng Nghymru. Nodweddir glaswelltir Cymru gan lawiad 
trymach, tir uwch a phriddoedd o ansawdd gwaelach na Lloegr. 

Mae cynhyrchu a defnyddio porfa’n effeithlon yn ganolog i les cynhyrchu oen 
Cymreig. Mae sgiliau rheoli glaswelltir ffermwyr Cymru’n nodedig drwy’r byd gyda 
ffermwyr Cymru’n ennill gwobrau am reoli glaswelltir yn rheolaidd.  

Mae gwyndynnydd porfa yn llawer o ranbarthau Cymru wedi’u britho â grug a 
pherlysiau gwyllt peraroglus cynhenid, y cyfan yn cyfrannu at natur unigryw Cig 
Oen Cymru.  

Mae gan gig Oen Cymru enw da unigryw yn fyd-eang. Yn aml, mae’r ffermydd yn 
rhai teuluol a thros y cenedlaethau maent wedi datblygu llawer o arbenigedd yn y 
gwaith o gynhyrchu Cig Oen Cymru.  

4.6 Corff Arolygu  
Enw: NSF Certification  

 
Cyfeiriad: Hanborough Business Park 
Long Hanborough 
Oxford 
OX29 8SJ 
 
Ffôn: (0)1993 886350  
Ffacs: (0)1865 598976  
Ebost: integra@nsf.org  

 
4.7 Labelu:  

Mae’n rhaid i’r dynodiad daearyddol “Welsh Lamb” (Cig Oen Cymru) ymddangos ar 
garcasau, rhannau o garcasau neu doriadau gyda nod masnach cofrestredig HCC 
ar gyfer oen Cymreig a symbol PGI. 

Bydd HCC yn darparu canllawiau manwl ar labelu. Bydd trefnau labelu’n rhan o 
arolygiad cynllun gwirio HCC. 

 

mailto:integra@nsf.org

